
Wan Marhafidz Shah bin Wan Mohd. Omar 

Pengarah Bahagian Korporat 

KETUA EDITOR Dari  Tinta 

Assalamualaikum Warahmatullahi Wabarakatuh dan Salam Sejahtera 

  

A lhamdulillah, terlebih dahulu Saya ingin  memanjatkan rasa setinggi-tinggi 

kesyukuran ke hadrat Allah SWT kerana kita diberikan kesempatan untuk 

bersama-sama melangkah ke gerbang Tahun Baharu 2023. Jika kita soroti  

kembali tahun 2022, bermula suku tahun pertama tahun lalu, proses pemulihan 

ekonomi secara berfasa telah berlaku dan merupakan tahun kebangkitan kita      

daripada  runtuhan pandemik COVID-19. Aktiviti ekonomi satu persatu kembali 

dibuka walaupun dengan protokol kesihatan yang baru. Alhamdulillah aktiviti 

dan penyampaian perkhidmatan JPS telah berjaya dilaksanakan dengan penuh 

hemah dan berkesan. Semenjak berlaku COVID-19, tahun 2023 merupakan 

tahun pertama Jabatan melaksanakan Majlis dan perhimpunan bersempena 

amanat tahun baharu 2023 secara fizikal di JPS Ampang. Tahniah diucapkan       

kepada semua pihak yang terlibat 

 

Tahun 2023 juga bermula dengan cabaran yang cukup besar dan getir         

kepada Jabatan dalam menangani krisis banjir dan tanah runtuh akibat 

taburan hujan yang luar biasa dan Monsun Timur Laut (MTL). Jabatan       

menzahirkan perasaan dukacita terhadap bencana banjir yang telah melanda 

dibeberapa kawasan diseluruh Negara yang bermula pada akhir tahun 2022. 

Bencana banjir ini bukan sahaja telah memusnahkan harta benda, malah 

menyebabkan kehilangan nyawa. Saya merakamkan ucapan takziah kepada 

keluarga mangsa dan berdoa semoga mereka tabah menghadapi ujian ini.  

 

Dikesempatan ini juga, saya ingin mengucapkan Selamat Tahun Baru Cina 

2023 kepada seluruh warga kerja warga Jabatan Pengairan dan Saliran 

terutamanya yang berbangsa Cina. Akhir kata saya menyeru kepada 

semua warga kerja JPS agar sentiasa peka dan 

memberikan perkhidmatan yang cemerlang 

kepada rakyat. 

 

Sek ian .  Wab i l lah i tau f ik  Wa lh idayah                  

W a s s a l a m u a l a i k u m  W a r a h m a t u l l a h i                    

Wabarakatuh.  

 
Ir. Ts. HAJAH NORLIDA BINTI MAMAD @ SAMAD 
Pengarah Bahagian Korporat 
Jabatan Pengairan dan Saliran Malaysia 

 

SIDANG 

REDAKSI 

PENASIHAT 

DATO' Ir. Dr. HAJI MD. NASIR BIN 

MD. NOH 

  

PENYELARAS 

Ir. Hj.  AMIRUDDIN BIN ALALDIN 

  

KETUA EDITOR 

Ir. Ts. HAJAH NORLIDA BINTI 

MAMAD @ SAMAD 

 

EDITOR 

PUTERI ROZLINA BT.  HJ. ABD. 

RAHMAN A.A.P 

 

PENOLONG EDITOR 

WAN SYAMSAFARIZA IZAWANE 

BINTI WAN MOHD FIKRI 

MUHAMAD BAZLI BIN YAHAYA 

MOHD FIRDAUS BIN MOKHTAR 

ROHADIZA BINTI RAMLI 

 

https://www.water.gov.my/index.php/edirectory/staff/3691
https://www.water.gov.my/index.php/edirectory/staff/3428
https://www.water.gov.my/index.php/edirectory/staff/3428

Y B Tuan Haji Mohamad Bin Sabu, Menteri 
Pertanian dan Keterjaminan Makanan 

(MAFS) telah mengadakan lawatan kerja ke 
Projek Rancangan Tebatan Banjir Sungai 
Kedah / Anak Bukit pada 13 Jan 2023. 
 
Lawatan kerja ini turut disertai oleh YB Dato' 
Dr. Ismail, Adun Pengkalan Kundor, Ketua  
Setiausaha MAFS, Pengurus Besar MADA, 
Pengarah JPS Negeri Kedah, Pegawai-
pegawai kanan MADA, Pegawai-pegawai JPS 
Kedah dan Pejabat Projek serta kakitangan 
PPK Kuala Sungai I-ii. 
 
Satu taklimat ringkas berkenaan status      
perlaksanaan projek RTB Sg. Kedah/ Anak 
Bukit telah disampaikan oleh Tuan Jurutera 
Projek En. Amir Budiman Bin Abdullah.            
Rombongan juga telah dibawa melawat lokasi 
tapak pam pengairan sementara dan Pintu Air 
Pasang Surut (TCG) Alor Kelonchor bersama 
petani dan penduduk Kampung Kubang        
Pangas. 

OLEH : JPS KEDAH 

Sesi bergambar bersama YBM MAFS 

LAWATAN KERJA YBM MAFS KE PROJEK RANCANGAN 

TEBATAN BANJIR SUNGAI KEDAH/ANAK BUKIT  

Lawatan di kawasan Pintu Air Pasang Surut Alor Kelonchor  

Y AB Dato' Seri Anwar Ibrahim, Perdana 
Menteri telah menyampaikan amanat  

bertemakan "Membangun Malaysia Madani" 
di Pusat Konvensyen Antarabangsa Putrajaya 
(PICC) pada 19 Januari 2023. MADANI  
merupakan satu kerangka dasar yang terdiri 
daripada enam (6) tonggak dasar iaitu:            
M - keMampanan : A - kesejAhteraan :           
D - Daya cipta : A - hormAt : N - keyakiNan 
I - lhsan 
 
Agenda dasar kerangka MADANI bukan     
sahaja memberi tumpuan kepada 
penyelesaian masalah dan memenuhi       
keperluan semasa negara tetapi turut        
menyentuh pencorakan masa depan serta 
memenuhi potensi rakyat dan negara.  
MADANI disasarkan untuk dijadikan dasar 
bagi setiap teras yang akan diteroka bagi 
memperkukuh lapan (8) keperluan iaitu 
Ekonomi dan Kewangan, Perundangan,       
Institusi, Pendidikan, Kemasyarakatan,        
Kebudayaan, Bandar, dan Luar Bandar. YAB 
Perdana Menteri juga turut meluncurkan versi 
terkini buku "Membangun Negara MADANI: 
Visi dan Kerangka Dasar Reformasi" yang 
diterbitkan oleh lnstitut Darul Ehsan (IDE) 
dengan 215 halaman. 
 
Turut hadir adalah Timbalan-timbalan        
Perdana Menteri, Yang di-Pertua Dewan 

Rakyat, Ahli-ahli Jemaah Menteri, Ketua       
Setiausaha Negara, Menteri-menteri Besar, 
Timbalan-timbalan Menteri, Ketua-ketua       
Setiausaha  Kementerian, Ahli-ahli Dewan 
Negara dan Rakyat, Ketua-ketua Jabatan 
Persekutuan dan Negeri, Setiausaha­
setiausaha Kerajaan Negeri, Ahli Badan 
Bukan Kerajaan (NGO), belia dan komuniti. 
 
Amanat Perdana Menteri, YAB Dato' Seri 
Anwar Ibrahim: Membangun Malaysia  
MADANI anjuran Jabatan Perdana Menteri 
(JPM) dengan kerjasama lnsitut Darul Ehsan 
(IDE) telah dihadiri oleh 2,500 hadirin secara 
fizikal dan secara dalam talian menerusi 
siaran langsung Radio Televisyen Malaysia 
(RTM), BERNAMA TV, Facebook JPM dan 
Kementerian Komunikasi dan Digital (KKD). 

OLEH : BAHAGIAN KORPORAT 

AMANAT PERDANA MENTERI MALAYSIA :                                  

MEMBANGUN MALAYSIA MADANI 

Sesi peluncuran Buku “ Membangun Negara Madani” 

Y Bhg. Dato' Ir. Dr. Hj. Md. Nasir bin Md. 
Noh,  Ketua Pengarah JPS Malaysia telah 

mengadakan lawatan kerja ke tapak projek 
Rancangan Tebatan Banjir (RTB) Bandar Jitra 
Selatan pada 24 Januari 2023. 

YBhg. Dato telah diberikan taklimat oleh Pn. 
Hjh. Maimunah bt Abu Hassan Ashaari, Wakil 
Pegawai Penguasa Tapak berkenaan status 
semasa perlaksanaan projek. Turut 
mengiringi YBhg. Dato' ialah Tn. Ir. Hj. Md 
Khuzai bin Hussain, Pengarah Bahagian  
Rekabentuk dan Empangan (BRE), Ir. 
Shardani bin Salleh, Timbalan Pengarah 
Operasi JPS Kedah,  serta pegawai-pegawai 
JPS Malaysia dan JPS Kedah. 

OLEH : JPS KEDAH 

LAWATAN KERJA KP JPS MALAYSIA KE PROJEK 
RANCANGAN TEBATAN BANJIR (RTB) BANDAR JITRA      

SELATAN, DAERAH KUBANG PASU, KEDAH 

Sekitar lokasi tapak projek 

M esyuarat Jawatankuasa Pemantauan 
Program Pembangunan (JPPP) JPS 

BIL.1/2023 telah diadakan pada 25 hingga 26 
Januari 2023 bertempat di Pejabat dan Tanah 
Langkawi, Kedah. 

Mesyuarat ini telah dipengerusikan oleh 
YBhg. Dato' Ir Sabri bin Abdul Mulok,         
Timbalan Ketua Pengarah (Sektor Bisnes) 
JPS Malaysia dan telah dihadiri oleh 
Pengarah-pengarah dan wakil Bahagian dan 
JPS Negeri . 

OLEH : BAHAGIAN KORPORAT 

MESYUARAT JAWATANKUASA PEMANTAUAN PROGRAM 

PEMBANGUNAN (JPPP) JPS BIL. 1/2023 

Sekitar mesyuarat yang sedang berlangsung 

P ada 30 Januari 2023, YB Nik Nazmi Bin 
Nik Ahmad, Menteri Sumber Asli, Alam 

Sekitar dan Perubahan Iklim (NRECC) telah 
mengadakan lawatan ke Tapak Projek         
Perlindungan Hakisan Pantai Tok Jembal,  
Terengganu. Lawatan ini bertujuan untuk         
memantau hasil / outcome dari Projek di 
bawah Kementerian Sumber Asli, Alam            
Sekitar dan Perubahan Iklim (NRECC) melalui 
Jabatan Pengairan dan Saliran (JPS).  

Projek Pengawalan Hakisan Pantai Fasa 2 
dilaksanakan susulan keadaan pantai yang 
mengalami hakisan terutama ketika musim 
Monsun Timur Laut dan terdedah kepada  
ombak kuat dengan ketinggian maksimum 
sehingga tiga (3) meter sekitar November 
hingga Mac bagi mengawal dan melindungi 
garis pantai daripada terus terhakis. Projek ini 
telah siap sepenuhnya pada 24 Julai 2019. 

LAWATAN KERJA YB MENTERI NRECC  KE TAPAK                  
PROJEK PERLINDUNGAN HAKISAN PANTAI TOK JEMBAL, 

TERENGGANU 

OLEH : JPS TERENGGANU 

Sekitar taklimat di lokasi tapak projek 

Sesi YBM bersama Media 



JPS UPDATES  │ 15 

 



16  │ JPS UPDATES   

 

Y Bhg Dato’ Ir. Dr. Hj. Md. Nasir bin Md. 
Noh, Ketua Pengarah JPS Malaysia, telah 

menghadiri Majlis Menandatangani Perjanjian 
Kerjasama antara Think City dan                     
UN-HABITAT untuk melaksanakan Program 
Pelan Adaptasi Iklim Semulajadi Pulau Pinang 
(PNBCAP) pada 31 Januari 2023. 

Majlis ini telah dirasmikan oleh YB Tuan Nik 
Nazmi Nik Ahmad, Menteri  Sumber Asli, Alam 
Sekitar dan Perubahan Iklim (NRECC) dan 
disaksikan oleh YBrs. Tuan Chow Kon Yeow. 
Ketua Menteri Pulau Pinang. 

Selain itu, turut diadakan upacara tanda      
tangan Persetujuan Kerjasama (Agreement of 
Cooperation) antara Think City dan                   
UN-Habitat di majlis yang dihadiri oleh dif-dif 
terhormat, wakil wakil daripada NRECC,            
Kerajaan Negeri Pulau Pinang, agensi-agensi 
kerajaan, pakar iklim, NGO dan wakil media. 

MAJLIS MENANDATANGANI PERJANJIAN KERJASAMA        

ANTARA THINK CITY DAN UN-HABITAT 

OLEH : BAHAGIAN KORPORAT  

Sesi Taklimat Sebelum Pengujian Sistem Siren Amaran  

Banjir Dijalankan 

Sesi ramah mersra KP JPS bersama hadirin 

Sesi menandatangani perjanjian Kerjasama 

P ada 31 Januari 2023, telah berlangsung 
Majlis penyerahan Projek Menaiktaraf  

Tebatan Banjir Politeknik Kota Bharu             
Kelantan. YBrs. Ir Hajah Anita Binti Ainan, 
Pengarah Bahagian Saliran Mesra Alam JPS 
Malaysia telah menandatangani dokumen 
penyerahan siap projek kepada Ts. Haji       
Muhamad Rumzi bin Mamat, Pengarah        
Bahagian Perancangan Program dan Institusi 
Jabatan Pendidikan Politeknik dan Kolej 
Komuniti (JPPKK) Kementerian Pendidikan 
Tinggi. Majlis Penyerahan projek ini juga         
disaksikan oleh YBrs. Dr Fary Akmal binti         
Osman, Timbalan Setiausaha Bahagian          
Bahagian Pembangunan Kementerian          
Pendidikan Tinggi dan YBrs. Ir. Kamal bin 
Mustafa, Pengarah JPS Negeri Kelantan. 
 
Kementerian Pendidikan Tinggi telah melantik 
Jabatan Pengairan dan Saliran untuk 
melaksanakan kerja-kerja ini. Bahagian        
Saliran Mesra Alam, JPS Malaysia telah diberi 
amanah dan tugas dalam perancangan dan 
pemantauan projek ini secara                      
keseluruhannya. Bahagian Rekabentuk dan 
Empangan, JPS Malaysia telah ditugaskan 
untuk melaksanakan rekabentuk terperinci 
projek ini manakala Jabatan Pengairan dan 

Saliran Negeri Kelantan selaku Pegawai  
Penguasa Projek. Projek ini telah bermula  
pada 4 November 2019 dan telah berjaya  
disiapkan sepenuhnya pada 10 Mei 2021 
dengan kos sebanyak RM 2.32 juta. 
 
Projek ini melibatkan pembinaan underground 
flood storage, kerja-kerja pengorekan kolam 
takungan sediaada dan pembinaan sebuah 
kolam takungan baru termasuk pembinaan 
struktur inlet dan outlet sebagai salah satu 
pendekatan bagi mengatasi aliran air yang 
tinggi dan limpahan air anak sungai dari luar 
kawasan politeknik. 
 

Sesi bergambar bersama peserta program 

MAJLIS PENYERAHAN PROJEK MENAIKTARAF TEBATAN 

BANJIR POLITEKNIK KOTA BHARU, KELANTAN 

OLEH : BAHAGIAN SALIRAN MESRA ALAM  

P ada 3 Februari 2023, JPS Malaysia telah 
menganjurkan Majlis Perjumpaan Ketua 

Pengarah Bersama Warga JPS dan                
Sambutan Tahun Baharu Cina. Majlis telah 
dimulakan dengan ucapan penyampaian 
amanat tahun baru tahun 2023 oleh YBhg. 
Dato’ Ir. Dr. Hj. Md. Nasir bin Md. Noh, Ketua 
Pengarah JPS Malaysia kepada semua           
warga JPS. Turut hadir adalah Pengurusan 
tertinggi JPS Malaysia, Pengarah-Pengarah 
Bahagian dan Negeri serta seluruh warga 
JPS. 

 YBhg. Dato’ KP JPS Malaysia juga telah 
melancarkan buku Garis Panduan                
Pelaksanaan Pengurusan Nilai Bagi Projek 
Pembangunan untuk panduan warga JPS. 
Majlis juga telah dimeriahkan dengan acara 
tarian singa bersempena Majlis Sambutan  
Tahun Baharu Cina peringkat JPS Malaysia. 

MAJLIS PERJUMPAAN KETUA PENGARAH BERSAMA  

WARGA JPS DAN SAMBUTAN TAHUN BAHARU CINA 

OLEH : BAHAGIAN KORPORAT 

Penyampaian amanat tahun baru oleh KP JPS Malaysia 

Ketibaan KP JPS ke tapak perhimpunan Taklimat atucara program dari Pengacara Majlis 

Sesi bacaan ikrar Perkhidmatan Awam Sekitar kawasan tapak perhimpunan 

Pelancaran buku garis panduan pengurusan nilai Perasmian Sambutan Tahun Baru Cina 

Sekalung Tahniah diucapkan di atas pelantikan dan kenaikan pangkat kepada : 

YBhg. Dato’ Ir. Sabri Bin Abdul Mulok 
Timbalan Ketua Pengarah (Sektor Bisnes)  

Kenaikan Jawatan Utama Sektor Awam (JUSA) Gred A 
 

YBhg. Mejar (K) Dato' Ir. Dr. Hj. Ahmad Anuar Bin Othman  
Pelantikan ke Jawatan Timbalan Ketua Pengarah (Sektor Pakar) 

Pemangkuan Jawatan Utama Sektor Awam (JUSA) Gred B 
 

Ir. Amiruddin bin Alaldin  
Pelantikan ke Jawatan Pengarah Kanan (Sektor Pengurusan)   

 
YBrs. Haji Mohamad Nazif Bin Daud  

Pengarah Pengairan dan Saliran Negeri Selangor 
Kenaikan Jawatan Utama Sektor Awam (JUSA) Gred C 

 
YBrs. Haji Zainalfikry Bin Haji Daud 

Pengarah Bahagian Pengurusan Zon Pantai 
Kenaikan Jawatan Utama Sektor Awam (JUSA) Gred C 

 
YBrs. Ir. Dr. Norlida Binti Mohd Dom 

Pelantikan ke Jawatan Pengarah Pusat Ramalan dan Amaran Banjir Negara (PRABN) 
Pemangkuan Jawatan Utama Sektor Awam (JUSA) Gred C  

 
YBrs. Ahmad Shahrir Bin Md Naziri  

Pelantikan ke Jawatan Pengarah Pengairan dan Saliran Negeri Perak 
Pemangkuan Jawatan Utama Sektor Awam (JUSA) Gred C  

 
YBrs. Ir. Marenawati Binti Abd Malek  

Pelantikan ke Jawatan Pengarah Bahagian Pengurusan Lembangan Sungai 
Pemangkuan Jawatan Utama Sektor Awam (JUSA) Gred C   

 
YBrs. Azren bin Khalil  

Pelantikan ke Jawatan Pengarah Pengairan dan Saliran Negeri Johor  

MAJLIS PENYERAHAN WATIKAH PELANTIKAN DAN         

KENAIKAN PANGKAT PENGURUSAN JPS 

Sekalung Tahniah 

M esyuarat Pegawai Perhubungan Awam 
Bilangan 1 tahun 2023 telah diadakan 

pada 8 hingga 10 Februari 2023 bertempat di 
Institut Pembangunan Modal Insan, Ipoh        
Perak. Meyuarat ini telah dipengerusikan oleh 
YBhg. Mejar(K) Dato’ Ir. Dr. Ahmad Anuar bin 
Othman, Timbalan Ketua Pengarah (Sektor 
Pakar) JPS Malaysia dan telah dihadiri oleh 
Pegawai Perhubungan Awam dari JPS          
Bahagian dan Negeri. 
 
Majlis juga diserikan dengan majlis potong 
kek sempena pelantikan YBhg. Mejar(K) Dato’ 
Ir. Dr. Ahmad Anuar bin Othman sebagai          
Timbalan Ketua Pengarah (Sektor Pakar) JPS 
Malaysia yang berkuatkuasa pada 7 Februari 
2023. Pegawai Perhubungan Awam            
Bahagian dan Negeri mengucapkan tahniah 
dan selamat maju jaya kepada YBhg. Dato’ di 
atas pelantikan sebagai Timbalan Ketua 
Pengarah (Sektor Pakar).  

Sekitar mesyuarat yang sedang berlngsung 

Majlis potong kek TKP (Sektor Pakar) 

OLEH : BAHAGIAN KORPORAT 

MESYUARAT PEGAWAI PERHUBUNGAN AWAM                 

BIL. 1 TAHUN 2023 

Y Brs. Puan Nurul Izzah binti Anwar, 
Penasihat Kanan Hal Ehwal Ekonomi dan 

Kewangan kepada YAB Perdana Menteri   
Malaysia telah mengadakan lawatan         
Pemantauan Projek Rancangan Tebatan   
Banjir Sungai Pendang-Menaiktaraf Terusan           
Selatan, Sungai Pendang Dan Struktur-
Struktur Serta Kerja Berkaitan pada 8        
Februari 2023. 
 
Turut serta dalam lawatan tersebut ialah Unit 
Laksana, Kementerian Kewangan Malaysia 
(MOF), Kementerian Sumber Asli, Alam       
Sekitar & Perubahan Iklim (NRECC),           
Bahagian Pengurusan Banjir (BPB) dan       
Bahagian Korporat JPS Malaysia.               
Rombongan telah disambut oleh Ir. Hj. Nasser 
bin Salim, Pengarah Pengairan dan Saliran 
Negeri (PPSN) Kedah, Timbalan Pengarah 
JPS Kedah, Jurutera  Projek, Jurutera Daerah 
Kota Setar/Pendang/Yan, Pegawai-Pegawai 
JPS Kedah, Perunding dan Kontraktor Utama.  
 
Taklimat berkenaan latar belakang dan status 
pelaksanaan projek telah disampaikan oleh 
En Amir Budiman bin Abdullah, Jurutera       
Projek Pejabat Projek Persekutuan (PPP). 
Projek yang bermula pada 12 November 2021 
dijangka siap pada bulan November 2025 
dengan anggaran kos sebanyak RM156 juta. 

Sejurus taklimat, YBrs. Puan Nurul Izzah dan 
rombongan dibawa melawat ke tapak projek 
pembinaan RTB Sungai Pendang bagi  
meninjau dan memantau perkembangan 
terkini perlaksanaan projek. 

Sesi bergambar selepas lawatan tapak 

OLEH : JPS KEDAH 

PROGRAM LAWATAN PEMANTAUAN PROJEK DI BAWAH 
PROGRAM JANA EKONOMI PEMERKASAAN KONTRAKTOR 

BUMIPUTERA BERWIBAWA (JANAWIBAWA) 

Sesi Taklimat sebelum lawatan tapak 

M esyuarat Jawatankuasa Pemantauan 
Program Pembangunan (JPPP) bagi  

Projek Jabatan Bukan Teknik (AP 182) Bil.1 
Tahun 2023 telah diadakan pada 15 hingga 
16 Februari 2023. 
 
Mesyuarat ini telah dipengerusikan oleh 
YBhg. Mejar (K) Dato’ Ir. Dr. Hj. Ahmad Anuar 
bin Othman, Timbalan Ketua Pengarah 
(Sektor Pakar) JPS Malaysia bertempat di 
Bilik Mesyuarat Teratai, JPS Ampang, Kuala 
Lumpur dan telah dihadiri oleh Pengarah-
pengarah Bahagian, Pengarah-pengarah 
Negeri serta wakil pejabat projek. 
 
Mesyuarat ini bertujuan untuk             
membincangkan prestasi fizikal dan 
kewangan projek-projek Jabatan Bukan 
Teknik yang dilaksanakan oleh JPS pada          
tahun 2023. 

Sekitar mesyuarat yang sedang berlangsung 

MESYUARAT JAWATANKUASA PEMANTAUAN PROGRAM 

PEMBANGUNAN (JPPP) BIL. 1 TAHUN 2023 

OLEH : BAHAGIAN KORPORAT  

Sekitar mesyuarat yang sedang berlangsung 

Sekalung Tahniah 

Y B Nik Nazmi Nik Ahmad, Menteri Sumber 
Asli, Alam Sekitar dan Perubahan Iklim 

(NRECC) telah membuat lawatan kerja ke 
Projek Membaik Pulih Denai Sungai serta  
kerja - kerja berkaitan di Sungai Pengkalan 
Datu, Kubang Kerian, Kelantan pada 19          
Februari 2023. 
 
YBM telah dibawa melawat menelusuri Denai 
Sungai Pengkalan Datu dan seterusnya 
mendengar taklimat yang disampaikan oleh 
pihak JPS Kelantan berkenaan Projek Denai 
Sungai Pengkalan Datu. 
 
Lawatan ini turut dihadiri oleh YBhg. Dato’ 
Mohd Rodzwan bin Mohd Baba Sakri,           
Setiausaha Bahagian Kanan (Khidmat       
Pengurusan) NRECC, YBrs. Ir. Kamal bin 
Mustapha, Pengarah JPS Kelantan dan YBrs. 
Ir. Marenawati binti Abd. Malek, Pengarah  
Bahagian Lembangan Sungai, JPS Malaysia. 

OLEH : JPS KELANTAN 

Sesi lawatan tapak Projek Denai Sungai 

YB Menteri dibawa melawat sekitar Sungai Pengkalan Datu 

LAWATAN YB MENTERI NRECC KE TAPAK PROJEK DI 

SUNGAI PENGKALAN DATU, KUBANG KERIAN, KELANTAN 

M ajlis Penyerahan Projek Pembaikan     
Kolam Takungan Banjir dan Koridor       

Kolam di Kompleks Pendidikan Bandar         
Enstek, Nilai, Negeri Sembilan telah diadakan 
pada 21 Februari 2023 bertempat di Bilik 
Mesyuarat Utama, Institut Aminuddin Baki, 
Bandar Enstek, Nilai Negeri Sembilan. Majlis 
ini telah dihadiri oleh YBrs. Ir. Hajah Anita binti 
Ainan, Pengarah Bahagian Saliran Mesra 
Alam, YBrs. Tuan Mohamed bin Abdul       
Rahman, Timbalan Setiausaha Bahagian 
Kanan, Bahagian Pembangunan,                 
Kementerian Pendidikan Malaysia, YBrs.  
Amir Zakri bin Mahmad Mahyidin, Pendaftar 
Institut Aminuddin Baki, Bandar Enstek, Nilai, 
Negeri Sembilan, YBrs. Ir. Saari bin Abdullah, 
Pengarah JPS Negeri Sembilan, wakil-wakil 
Kementerian dan Jabatan. 
 
Projek ini melibatkan sembilan (9) buah kolam 
di Kompleks Pendidikan Nilai yang            
berkeluasan 728.22 ekar dan merupakan 
kompleks pendidikan yang merangkumi        
institusi-institusi berikut: 

a. Institut Aminuddin Baki; 
b. Kolej Tunku Kurshiah; 
c. Institut Pendidikan Guru; 
d. English Language Teaching Centre; dan 
e. Politeknik Nilai. 

Dengan terlaksananya projek ini ia telah  
menampakkan kesan yang positif dengan 
pengurangan kejadian banjir di Kampung   
Jijan. 

Sekitar majlis di bilik Mesyurat Institut Aminudin Baki 

Lawatan tapak di kawasan kolam berhampiran Kompleks 

Pendidikan Nilai 

OLEH : BAHAGIAN SALIRAN MESRA ALAM 

MAJLIS PENYERAHAN PROJEK PEMBAIKAN KOLAM 

TAKUNGAN BANJIR DAN KORIDOR KOLAM DI KOMPLEKS 

PENDIDIKAN BANDAR ENSTEK, NILAI, NEGERI SEMBILAN 

P ada 23 Februari 2023, Puan Ir. Atikah 
binti Shafie, Timbalan Pengarah             

Bahagian Korporat telah mewakili pihak       
Jabatan Pengairan dan Saliran Malaysia        
sebagai salah seorang panel bagi Program 
Accelerating Climate Adaptation Action 
Through Science : Climate Disaster Risk  
Management; Flood and Landslide Malaysia 
bagi Sesi Panel Way Forward for Cities in   
Malaysia anjuran bersama antara British High 
Commision Kuala Lumpur (BHCKL) dan 
Southeast Asia Disaster Prevention Research 
Initiative (SEADPRI-UKM). 
 
Melalui program ini, pihak JPS telah              
berkongsi informasi termasuk menerangkan 
structural measures (curative) dan non-
structural measures (preventive) yang telah 
dan akan dilaksanakan bagi menangani        
pengurusan banjir di kawasan bandar dan  
luar bandar termasuk kesan perubahan iklim. 

Selain itu, sesi ini juga dapat meningkatkan 
pemahaman kepada peserta yang hadir         
tentang risiko banjir dalam mengintegrasikan 
teknologi sedia ada . 

Pembentangan dari wakil JPS 

OLEH : BAHAGIAN KORPORAT 

PROGRAM ACCELERATING CLIMATE ADAPTATION ACTION 

THROUGH SCIENCE  

P ada 24 Februari 2023, satu sesi lawatan 
dan taklimat berkenaan kemajuan projek 

telah diadakan di tapak projek RTB Sungai 
Buloh, Selangor. Sesi taklimat tersebut telah 
dipengerusikan oleh YBhg. Dato’ Ir. Sabri Bin 
Abdul Mulok, Timbalan Ketua Pengarah 
(Sektor Bisnes) JPS Malaysia. 
 
Mesyuarat ini telah membincangkan isu-isu di 
tapak, halatuju dan juga inisiatif yang telah 
diambil oleh pihak kontraktor bagi mencapai 
sasaran projek. Usaha-usaha pemulihan          
projek juga sedang giat dilaksanakan dan 
kontraktor juga berjanji agar melipatgandakan 
usaha bagi mencapai sasaran yang          
ditetapkan. 
 
Lawatan ini turut disertai oleh wakil ICU 
Negeri Selangor yang mana turut memantau 
projek ini di peringkat Kementerian. 

Sekitar mesyuarat yang sedang berlangsung 

Sekitar kawasan tapak projek 

OLEH : JPS SELANGOR 

LAWATAN DAN TAKLIMAT KEMAJUAN PROJEK RTB 

SUNGAI BULOH, SELANGOR 

S esi Penggunaan Aplikasi Field Maps di Kg. 
Perepat, Kapar dan Kg. Laut Batu, Banting  

telah di adakan pada 12 Januari 2023 dengan 
kerjasama Bahagian Pengurusan Maklumat 
(BPM), Bahagian Pengurusan Zon Pantai 
(BPZP), Geo Spatial Solutions Sdn Bhd dan 
ESRI Malaysia dibawah Projek Kesinambungan 
Perisian ArcGIS bagi menyokong Sistem 
Maklumat Sumber Air di JPS Malaysia. Tujuan 
utama aktiviti ini dijalankan adalah untuk 
mengkaji keberkesanan penggunaan aplikasi 
ini dalam pelaksanaan verifikasi kerja ukur bagi 
projek kerja fizikal yang dilaksanakan oleh 
BPZP.  Sesi ini telah dilaksanakan bagi 4 check 

point yang meliputi beberapa kawasan di Kapar 
dan Banting.  
 
Melalui Aplikasi Field Maps, pengesahan projek 
fizikal dapat dilaksanakan secara atas talian 
dan pengemaskinian dapatan kerja ukur boleh 
direkod secara real-time serta dapat dilaporkan 
kepada pihak atasan dengan lebih pantas dan 
berkesan.  

S esi Technology Updates : Pengenalan 
kepada Gis Portal (Arcgis Enterprise) telah 

di adakan pada 31 januari 2023 secara hybrid  
di Bilik Mesyuarat Banjir bagi bahagian di JPS 
manakala  menggunakan platform Aplikasi        
Microsoft Teams bagi JPS Negeri. Objektif sesi 
ini adalah untuk memupuk kesedaran teknologi 
Geospatial dengan memanfaatkan perisian 
Arcgis di dalam pengurusan sumber air di       
Jabatan Pengairan Dan Saliran Malaysia. Di 
antara manfaat yang diperolehi adalah seperti 
berikut : 
i. Pengenalan kepada Arcgis (enterprise)       

portal – JPS GIS Portal 
ii. Perbezaan antara Arcgis enterprise dan 

Arcgis online 
iii. Pentadbiran Arcgis (enterprise) Portal 
iv. Lesen Arcgis enterprise 
v. Pengenalan kepada aplikasi-aplikasi dalam 

JPS GIS Portal 

S esi Transfer of Technology (TOT) bagi 
Pengemaskinian piagam pelanggan 2023 

telah diadakan pada 26 Januari 2023 di 
Makmal Seroja , IPMI Tengah, Ampang. Sesi ini 
telah disampaikan oleh Puan Nur Murniwati Bt. 
Abd Majid, Penolong Pengarah Kanan,          
Bahagian Pengurusan Maklumat dan Puan  
Nurashikin Bt. Kamarul Hisham, Penolong 
Pengarah Kanan, Bahagian Pengurusan 
Maklumat. Objektif sesi ini adalah untuk 
menyampaikan kaedah terkini bagi           

pengemaskinian piagam pelanggan di dalam 
portal Rasmi JPS Malaysia kepada  wakil       
Bahagian yang terlibat  bagi memastikan 
pengemaskinian dapat dilaksanakan dengan 
secara teratur. Bahagian  juga perlu menge­
maskini piagam pelanggan Bahagian masing-
masing  sebelum 5hb bagi setiap bulan beri­
kutnya. 

SESI PENGGUNAAN APLIKASI FIELD 

MAPS DI LAPANGAN  

OLEH : BAHAGIAN PENGURUSAN MAKLUMAT 

SESI TECHNOLOGY UPDATES : 

PENGENALAN KEPADA GIS PORTAL 

OLEH : BAHAGIAN PENGURUSAN MAKLUMAT 

SESI TRANSFER TECHNOLOGY (TOT) 

BAGI PENGEMASKINIAN PIAGAM 

PELANGGAN 2023 

OLEH : BAHAGIAN PENGURUSAN MAKLUMAT 

JABATAN PENGAIRAN DAN SALIRAN MALAYSIA 

JALAN SULTAN SALAHUDDIN 

50626 KUALA LUMPUR 

MALAYSIA 

Tel: 03-2616 1500   │ Faks: 03-2697 2411, 2585, 2412   

: www.water.gov.my  

: pro@water.gov.my                                            

: jpsmalaysia  

: JPS Malaysia  

: Jabatan Pengairan dan Saliran Malaysia - Dept. of Irrigition and Drainage  

